
Lenyap Syaaban Ramadhan pun datang

 Masa yang cemerlang melebihi bintang

Sambutlah ikhwan junjung dan tatang

 Tunaikan fardhu jangan berhutang.

Bulan Ramadhan bulan pilihan 

 Maharaja bulan dikurniakan Tuhan

Amal ibadat berganda kelebihan 

 Kerana nafsu dapat ditahan.

Bulan Ramadhan bulan muktabar

 Bulan latihan bersifat sabar

Melatihkan iman jangan mengelebar 

 Taatkan perintah Allahu Akhbar

Kelebihan Ramadhan sayugialah sedar

 Mengandungi pula lailatul Qadar 

Semuanya itu untuk bersandar

 Menerangkan iman kelam dan pudar

Bulan Ramadhan bulan berkat 

 Berbagai kehendak nafsu disekat

Taqwa khidmat iman mengikat 

 Khusyuk tawadhuk menyamai malaikat

Bulan Ramadhan wajiblah puasa

Tiap-tiap mukalaf atas yang kuasa 

 Meninggalkan fardhu sebesar-besar dosa 

Kecuali uzur sakit dan bisa.

 Dalam Quran Tuhan berfirman

Diwajibkan puasa Islam beriman 

 Bagaimana Nabi dahulu zaman

Yahudi Nasrani masih pedoman 

 Bulan puasa bulan kemuliaan

Bulan diturunkan kitab Quran 

(oleh Pencinta Qalam)

 Umat Muhammad diberi pertunjukkan 

Agamanya suci tiap-tiap keadaan.

 Kepada Allah mari bersyukur

Rahmat limpah tak dapat diukur 

 Kepadanya mari sujud menyungkur 

Taat  ibadat, zikir dan tafakur.

 Puasa itu banyak faedah 

Menyucikan perut membaiki maidah

 Membersihkan fikir hati dan lidah

Ubat penyakit kesihatan mudah.

 Puasa itu mendapat insaf

Akan saudara dapur tak berasap

 Tidak lapar empunya hisap

Di situlah banding hitung dan hisab.

 Cubalah kita menung dan fikir

Betapa susah miskin dan fakir

 Patut yang senang nafsan tukir

Bersedekahlah hatta air secangkir.

Yang kaya senang kebun berjalur

 Bukanlah tangan unjuk dan ulur

Walaupun kadar sebiji telur

 Supaya terlepas sudara kebulur.

Sebab puasa baharu berasa

 Lapar dahaga empunya dahaga 

Diwajibkan zakat menyambung rasa

 Pahala sedekah menebus dosa.

Di sinilah kemanusiaan Melayu Islam

 Suci ikhlas luar dan dalam 

Takut dan harap hati dan kelam

 Taat ibadat siang  dan malam.

Di bulan rahmat Ramadhan yang mulia 

 Perintah Allah tidak dijaya

Alamt sial badan aniaya

 Mengaku Islam sebagai sia-sia. 

Perhatikan 

Makalah yang tertera pada

muka 64 ialah 

sambungan daripada 

rencana Abu al-Mokhtar 

daripada muka 10. 

 Dengan sebab diamnya

jadilah air itu 

berubah; dengan sebab 

berjalanlah jadilah 

bulan itu purnama. 

----------✳-----------✳-----------

----------✳-----------✳-----------

----------✳-----------✳-----------

 Kedai tukang jahit

yang terkenal sedia memotong 

berbagai-bagai fesyen baju.

Telah ada siap baju-bjau

kemeja daripada kain-kain 

yang baik dan cantik-cantik

potongannya. Cubalah 

berhubung tentu akan 

memuaskan tuan. 

Diucapkan 

Selamat Hari Raya. 

